
【經】
壹、舉舍利校量經卷

一、舉滿閻浮提舍利校量

（一）佛問釋提桓因

佛告釋提桓因言：「憍尸迦！若滿閻浮提佛舍利
（梵語zarIra，巴利語 sarIra）作一分，復有人書般若波羅蜜經卷作一分，二分之中，汝取何所
？」
（二）約二諦論取捨

1、天主正答取本捨末

釋提桓因白佛言：「世尊！若滿閻浮提佛舍利作一分，般若波羅蜜經卷作一分，二分之中，我寧取般若波羅蜜經卷。何以故？世尊！我於佛舍利非不恭敬，非不尊重
；以舍利從般若波羅蜜中生，般若波羅蜜薰修故，是舍利得供養恭敬，尊重讚歎。」

2、舍利弗問於取捨

爾時，舍利弗問釋提桓因：「憍尸迦！是般若波羅蜜，不可取，無色、無形、無對，一相，所謂無相，汝云何欲取？何以故？是般若波羅蜜，不為取故出，不為捨故出，不為增減、聚散、損益、垢淨故出。是般若波羅蜜，不與諸佛法，不捨凡人法；不與辟支佛法、阿羅漢法、學法，不捨凡人法；不與無為性，不捨有為性；不與內空乃至無法有法空，不與四念處乃至一切種智，不捨凡人法。」
3、天主答取捨義

釋提桓因語舍利弗：「如是！如是！舍利弗！若有人知是般若波羅蜜，不與諸佛法，不捨凡人
法；乃至不與一切種智
，不捨凡人法；是菩薩摩訶薩能行般若波羅蜜，能修般若波羅蜜。何以故？般若波羅蜜不行二法故，不二法相是般若波羅蜜，不二法相是禪波羅蜜，乃至檀波羅蜜。」

4、佛述成
（1）般若波羅蜜乃至五波羅蜜不行二法

爾時，佛讚釋提桓（475c）因言：「善哉！善哉！憍尸迦！如汝所說，般若波羅蜜不行二法
故，不
二法相是般若波羅蜜，不二法相是禪波羅蜜，乃至檀波羅蜜。
（2）釋：法性等與六度無二無別

憍尸迦！若人欲得法性二相者，是人為欲得般若波羅蜜二相。何以故？憍尸迦！法性，般若波羅蜜，無二無別；乃至檀波羅蜜，亦如是。若人欲得實際、不可思議性二相者，是人為欲得般若波羅蜜二相。何以故？般若波羅蜜，不可思議性，無二無別。」

（三）天主領解更舉五義
故取般若波羅蜜
1、明般若為菩提根本

（1）舉法：諸菩薩摩訶薩，從般若波羅蜜中學，證得佛果
釋提桓因白佛言：「世尊！一切世間人及諸天、阿修羅，應禮拜供養般若波羅蜜！何以故？諸菩薩摩訶薩，般若波羅蜜中學，得阿耨多羅三藐三菩提。
（2）說喻：善法堂

世尊！我常在善法堂
上坐，我若不在坐時，諸天子來供養我故，為我坐處作禮遶竟還去。諸天子作是念：釋提桓因在是處坐，為諸三十三天說法故。
（3）總合：取般若波羅蜜之因

如是，世尊！在所處書是般若波羅蜜經卷，受持、讀誦，為他演說，是處，十方世界中，諸天龍、夜叉，揵闥婆、阿修羅，迦樓羅、緊那羅、摩睺羅伽，皆來禮拜般若波羅蜜，供養已去。何以故？是般若波羅蜜中，生諸佛及一切眾生樂具故，諸佛舍利，亦是一切種智住處因緣。以是故，世尊！二分中，我取般若波羅蜜。

2、明能離怖畏
復次，世尊！我若受持、讀誦般若波羅蜜，心深
入法中，我是時不見怖畏相。何以故？

世尊！是般若波羅蜜無相無貌，無言無說。

世尊！無相無貌，無言無說，是般若波羅蜜，乃至是一切種智。

世尊！般若波羅蜜，若當有相、非無相者，諸佛不應知一切法無相無貌、無言無說，得阿耨多羅三藐三菩提，為弟子說諸法無相無貌、無言無（476a）說。

世尊！用
般若波羅蜜，實是無相無貌，無言無說故，諸佛知一切諸法無相無貌，無言無說，得阿耨多羅三藐三菩提；為弟子說諸法亦無相無貌，無言無說。

→以是故，世尊！是般若波羅蜜，一切世間諸天人、阿修羅應供養恭敬，尊重讚歎，華香、瓔珞
乃至幡蓋。
3、學般若之益：受持供養不墮三惡〈導師《大智度論筆記》[E001] p.286〉
復次，世尊！若有人受持般若波羅蜜，親近、讀誦、說，正憶念、及書寫供養，華香乃至幡蓋，是人不墮地獄、畜生、餓鬼道中，

4、學般若之益：受持供養不墮二乘〈導師《大智度論筆記》[E001] p.286〉
不墮聲聞、辟支佛地；

5、能令得佛道等

乃至得阿耨多羅三藐三菩提，常見諸佛，從一佛界
至一佛界，供養諸佛，恭敬尊重讚歎，華香乃至幡蓋。

二、舉滿三千大千世界舍利校量經卷

（一）明見經卷與見現在佛無異

復次，世尊！滿三千大千世界佛舍利作一分，書般若波羅蜜經卷作一分，是二分
中，我故
取般若波羅蜜。
何以故？世尊！是般若波羅蜜中，生諸佛舍利；以是故舍利得供養恭敬，尊重讚歎。
是善男子、善女人，供養恭敬舍利故，受天上、人中福樂，常不墮三惡道；如所願，漸以三乘法入涅槃。
→是故，世尊！若有見現在佛，若見般若波羅蜜經卷，等無異。何以故？世尊！是般若波羅蜜與佛無二無別故。」

【論】

壹、舉舍利校量經卷

一、釋：舉滿閻浮提舍利校量而取般若波羅蜜經卷之義

（一）佛以舍利、經卷對校之因

問曰：上以起七寶塔，校
供養般若波羅蜜，義已
具足，今佛何以以舍利；經卷對校？

答曰：◎先明七寶塔
，是舍利住處，今但明舍利以對經卷。舍利雖不及般若，而滿閻浮提，般若妙故，但明經卷。

◎復次，出家人多貪智慧，智慧是解脫因緣故；在家人多貪福德，福
德是樂因緣故。出家人多貪意識所知物，在家人多貪五識所知物。

釋提桓因已證福樂果報最大，於在家人中最為尊勝；以（476b）是故，佛問釋提桓因。

（二）約二諦論取捨

1、天主以世諦故言取般若波羅蜜
釋提桓因言：「我於二分中，取般若波羅蜜經卷。」
此中自說因緣：「世尊！我不敢輕慢、不恭敬舍利，我知供養芥子
許
舍利，功德無量無邊，乃至得佛功德不盡，何況滿閻浮提！ 世尊！菩薩受身便有舍利，人所不貴；得成佛時，舍利以般若熏修故，人所恭敬尊重供養；是故二分中，我取勝者。」
2、舍利弗欲令釋提桓因更問佛深義，知而故問

問曰：舍利弗知釋提桓因以世諦故言取般若波羅蜜，何以故難
？

答曰：釋提桓因，在家中為煩惱所縛，五欲所覆，而能說般若波羅蜜，是事希有！以是故，舍利弗質問，欲令釋提桓因更問佛深義，故難。

3、天主取般若，為利益新發意菩薩令心無分別故
釋提桓因順舍利弗意，答言：「如是！」
釋提桓因意，於一切法中無二相，不以舍利為小，不以般若波羅蜜為大。般若波羅蜜，無二無分別相，為利益新發意菩薩故，致以世諦如是說
般若波羅蜜，能令眾生心無二無分別；以是利益故，我取般若。

4、佛述成天主意

（1）能分別諸法，能善說般若之無二相

是時，佛讚釋提桓因：善哉！善哉！以能分別諸法，亦能善說般若相故，所謂無二相，是故讚歎。

（2）佛舉喻明理

佛此中自說譬喻：若人欲分別法性、實際等作二分，是人為欲分別般若波羅蜜作二分。

（三）天主舉五義故明取般若經之理

（1）明般若為菩提本
帝釋自說般若，又
聞佛重說，其心清淨，深信歡喜，言一切世間所應禮敬。

帝釋此中自說因緣：一切菩薩學是般若，得阿耨多羅三藐三菩提。
＊己身喻佛，坐處喻般若
又此中以己身為喻，己身喻佛，般若經卷喻坐處。

※有人言：己身喻般若，坐處喻舍利
。

→是故二分中我取般若。

（2）明能離怖畏
復次，世尊！我若受持般若讀誦，是時乃至不（476c）見怖畏相，何況實怖畏！所以者何？一切諸法無相，無言無說故。般若波羅蜜，能令人得是無相法，故無所
畏。

（3~5）不墮三惡趣及二乘道，不離諸佛等
受持供養般若者，不墮三惡趣及二乘道，世世不離諸佛，常供養十方諸佛；

→是故般若波羅蜜，一切世間所應供養。

二、舉滿三千大千世界舍利校量經卷

（一）明見般若經與見現在佛無異
復次，佛開其
初，以舍利滿閻浮提。帝釋既悟二事勝負，為一切眾生故，廣增至三千大千世界，此中自說因緣：「見般若波羅蜜，與見佛無異。」

【經】

（二）明持誦說般若經卷與佛化他功德齊

1、舉佛住三事示現

「復次，世尊！如佛住三事示現
，說十二部經：修多羅、祇夜乃至優婆
提舍。
復有善男子、善女人，受持、誦說是般若波羅蜜，等無異。何以故？世尊！是般若波羅蜜中，生三事示現，及十二部經：修多羅乃至優波提舍故。

2、舉十方諸佛住三事示現，說十二部經
復次，世尊！十方諸佛住三事示現，說十二部經：脩多羅乃至優波提舍；復有人受
般若波羅蜜，為他人說，等無異。

何以故？般若波羅蜜中生諸佛，亦生十二部經：修多羅乃至優波提舍。」

（三）明供養經卷與供養佛等無異

「復次，世尊！若有供養十方如恒河沙等世界中諸佛，恭敬尊重讚歎，華香乃至幡蓋，復有人書般若波羅蜜經卷，恭敬尊重讚歎，華香乃至幡蓋，其福正等。何以故？十方諸佛皆從般若波羅蜜中生。

（四）明般若波羅蜜的功德

1、離內怖畏

（1）能離惡道、超二乘，遠離一切苦惱、衰病

復次，世尊！善男子、善女人，聞是般若波羅蜜，受持、讀誦，正憶念，亦為他人說，是人不墮地獄道、畜生、餓鬼道，亦不墮聲聞、辟支佛地
。何以故？當知是善男子、善女人，正住阿鞞跋致地中故。是般若波羅蜜，遠離一切苦惱衰
病。
（2）書般若波羅蜜經卷離諸恐怖

A、舉法

復次，世尊！若有善男子、善女人，書是般若波羅蜜經卷，受持、親近、供養，（477a）恭敬尊重讚歎，是人離諸恐怖。

B、說喻：如負債人

世尊！譬如負債人親近國王，供給左右，債主反更供養恭敬是人，是人不復畏怖。何以故？世尊！此人依近國
王，憑恃有力故。如是，世尊！諸佛舍利，是般若波羅蜜薰修故，得供養恭敬。

C、總合：負債人依王故得供養，舍利亦依般若波羅蜜修薰故得供養
世尊！當知般若波羅蜜如王，舍利如負債
人；負債人依王故得供養，舍利亦依般若波羅蜜修薰故得供養。

世尊！當知諸佛一切種智，亦從般若波羅蜜修薰故得成就。

以是故，世尊！二分
中，我取般若波羅蜜。何以故？世尊！般若波羅蜜中，生諸佛舍利、三十二相；般若波羅蜜中，亦生佛十力、四無所畏、四無礙智、十八不共法、大慈大悲。

世尊！般若波羅蜜中，生五波羅蜜，使得波羅蜜名字；般若波羅蜜中，生諸佛一切種智。

2、離外怖畏

（1）舉法
復次，世尊！所在三千大千世界中，若有受持、供養，恭敬尊重讚歎般若波羅蜜，是處，若人若非人，不能得其便，是人漸漸得入涅槃。

世尊！般若波羅蜜，為大利益如是，於三千大千世界中能作佛事！世尊！所在
處，有般若波羅蜜，則為有佛。」

（2）說喻

A、摩尼珠喻

（A）正明珠德

a、非人不得其便

「世尊！譬如無價摩尼寶，在所住處，非人不得其便。

b、能治四病
若男子、若女人有熱
病，以是珠著身上，熱病即時除差；若有風病，若有冷病，若有雜熱風冷病，以珠著身上，皆悉除愈。

c、能除黑暗

若闇中，是寶能令明，

d、能除熱寒

熱時能令涼，寒時能令溫；珠所住處，其地不寒不熱，時節和適，

e、能治毒害

其處亦無諸餘毒螫
。若男子、女人，為毒蛇所螫，以珠示之，毒即除滅。
f、能除眼疾盲瞽
復次，世尊！若男子、女人眼痛、膚曀
、盲瞽
，以珠示之，即時除愈。（477b）
g、能除癩瘡惡腫

若有癩瘡
惡腫，以珠著其身上，病即除愈。
h、能隨物顯色

復次，世尊！是摩尼寶所在水中，水隨作一色：若以[1]青物裹著水中，水色即為青；若[2]黃、[3]赤、[4]白、[5]紅、[6]縹
物裹著水中，水隨作黃、赤、白、紅、縹色。如是等種種色物裹著水中，水隨作種種色。

i、能令濁水清

世尊！若水濁，以珠著中，水即為清，

→是珠其德如是！」

（Ｂ）摩尼為天上寶

爾時，阿難問釋提桓因言：「憍尸迦！是摩尼寶，為是天上寶？為是閻浮提寶？」

釋提桓因語阿難
：「是天上寶。閻浮提人亦有是寶，但功德相少不具足；天上寶清淨輕妙，不可以譬喻為比。

B、珠篋喻

復次，世尊！是摩尼寶，若著篋
中，舉珠出，其功德薰篋故，人皆愛敬。

C、合說

（A）般若具眾德如珠

如是，世尊！在所住處，有書般若波羅蜜經卷，是處則無眾惱之患，亦如摩尼寶所著處，則無眾難。

（B）舍利為眾德住處如珠篋

a、舍利得供養，皆由般若波羅蜜之力

世尊！佛般泥洹後，舍利得供養，皆般若波羅蜜力；禪波羅蜜乃至檀波羅蜜，內空乃至無法有法空，四念處乃至十八不共法，一切智，法相、法住、法位、法性、實際，不可思議性，一切種智，是諸功德力。
b、舍利是佛功德住處

善男子、善女人作是念：是佛舍利，一切智，一切種智、大慈大悲，斷一切結使及習，常捨行、不錯謬法等諸佛功德住處。以是故，舍利得供養。

c、舍利是諸波羅蜜之住處

世尊！舍利是諸功德寶波羅蜜住
處、不垢不淨波羅蜜住處，不生不滅波羅蜜、不入不出波羅蜜、不增不損波羅蜜、不來不去不住波羅蜜，是佛舍利，是諸法相波羅蜜住處；以是諸法相波羅蜜薰修故，舍利得供養。
三、舉滿十方恆河沙世界舍利校量經卷

（一）歎般若法

1、標：天主取般若波羅蜜之義

復次，世尊！置三千大千世界，滿中舍利，如恒河沙等諸世界，滿其中舍利，作一分；有人書般若波羅蜜經卷作一分，二分之（477c）中，我取般若波羅蜜。

2、釋：為何舍利得供養

何以故？是般若波羅蜜中，生諸佛舍利，是般若波羅蜜修薰故，舍利得供養。

3、校量舍利與般若的功德
（1）供養舍利功德報不可得邊

世尊！若有善男子、善女人供養舍利，恭敬尊重讚歎，其功德報，不可得邊，受人中、天上福樂，所謂剎利大姓，婆羅門大姓，居士大家；四天王天處，乃至他化自在天中受福樂；亦以是福德因緣故，當得盡苦。

（2）受般若波羅蜜、住菩薩位、得菩薩神通等，法身但隨所應現

若受是般若波羅蜜，讀、誦、說、正憶念，是人能具足禪波羅蜜，乃至能具足檀波羅蜜；能具足四念處，乃至能具足十八不共法，過聲聞、辟支佛地，住菩薩位；住菩薩位已，得菩薩神通，從一佛界
至一佛界，是菩薩為眾生故受身，隨其所應，成就眾生：若作轉輪聖王，若作剎利大姓，若作婆羅門大姓，成就眾生。

（二）結：供養般若波羅蜜，則為供養舍利

以是故，世尊！我不為輕慢、不恭敬故，不取舍利，以善男子、善女人，供養般若波羅蜜，則為供養舍利故。

四、欲見現在諸佛生身、法身，應受持般若波羅蜜

◎復次，世尊！有人欲見十方無量阿僧祇諸世界中現在諸佛法身、色身，是人應聞受持般若波羅蜜，讀誦、正憶念，為他人廣說！如是善男子、善女人當見十方無量阿僧祇世界中諸佛法身、色身。

是善男子、善女人，行般若波羅蜜，亦應以法相修念佛三昧。

◎復次，善男子、善女人，欲見現在諸佛，應當受
是般若波羅蜜，乃至正憶念！」

【論】

（二）受持讀誦般若者與佛住三事示現說十二部經等無異之理

復次，「佛住三事示現，說十二部經」者，

問曰：一切說法人中，無與佛等者。佛說十二部經，則無不備具，云何善男子但受持讀誦般若，與佛等無異？

答曰：

1、般若最勝

此中佛欲稱歎般若為大故
，於十二部經中，般若為最（478a）勝。所以者何？

◎說是般若波羅蜜，多有發菩薩心；說十二部經，雜發三乘意故。

◎不以菩薩功德比佛無量身，此說法身。

◎菩薩但說般若，勸導大乘；佛雜說，勸導三乘，故等無異。

2、般若為三事示現及十二部經之本
復次，三事示現及十二部經根本者，所謂般若波羅蜜是。

（三）供養諸佛與供養般若經卷亦等無異
供養十方如恒河沙等諸佛，若復有供養般若經卷，亦等無異。

（四）明般若波羅蜜的功德

1、離內怖畏：般若能破一切苦惱、衰病、怖畏等
此中佛說般若所以福德勝因緣，所謂般若能破一切苦惱、衰病、怖畏等。

如負債人依王，王喻般若，負債人喻舍利。舍利是先世業因緣所成，因緣中應償諸對
，以般若波羅蜜薰修故，宿命因緣諸對及飢渴寒熱所不能得，而得諸天世人所見供養。如負債人依王，反為債主所敬。
2、釋：供養般若波羅蜜，如無價寶珠，所願皆得

（1）明理

先說無諸衰病及怖畏，以明內；今說摩尼寶，人非人不得其便，以明外。

◎是人供養般若波羅蜜故，若今世，若後世，若身衰心病，盡皆能除，諸善願事，隨意能與。

◎得是般若波羅蜜大寶故，無諸怖畏，無所乏短
。譬如無價寶珠，所願皆得。

（2）別辨摩尼寶珠：出處、二種、功能〈導師《大智度論筆記》[E012] p.307〉
A、出處
問曰：摩尼寶珠，於頗梨
、金銀，車磲、馬瑙，琉璃、珊瑚，琥珀
、金剛等中，是何等寶？

答曰：有人言：此寶珠從龍王腦中出，人得此珠，毒不能害，入火不能燒，有如是等功德。

有人言：是帝釋所執金鋼
，用與阿修羅鬪
時，碎落閻浮提。

有人言：諸過去久遠佛舍利，法既滅盡，舍利變成此珠，以益眾生。

有人言：眾生福德因緣故，自然有此珠。譬如罪因緣故，地獄中自然有治罪之器。

※此寶珠名如意，無有定色，清徹輕妙，四天下物，皆（478b）悉照現。如意珠義，如先說。
是寶常能出一切寶物，衣服、飲食，隨意所欲，盡能與之；亦能除諸衰惱病苦等。

B、二種

是寶珠有二種：有天上如意寶，有人間如意寶。諸天福德厚故，珠德具足；人福德薄故，珠德不具足。

C、功能

是珠所著房舍、函篋
之中，其處亦有威德。

（3）般若與寶珠之功德校量
A、以珠德喻般若德

般若波羅蜜亦如是者，

	
	寶  珠
	般  若

	1
	如如意寶珠，能與在家人今世富樂，隨意所欲。
	般若波羅蜜，能與出家求道人三乘解脫樂，隨意所願。

	2
	如意寶珠在所著處，非人不得其便。
	般若波羅蜜亦如是，行者心與相應，惡邪羅剎不能入其心中，沮
壞道意，奪智慧命。

復次，般若波羅蜜所在處，魔若魔民，地神夜叉、諸惡鬼等，不能得便。

	3
	如寶珠能除四百四病，根本四病
：風、熱、冷、雜。
	般若波羅蜜亦能除八萬四千病
，根本四病：貪、瞋、癡、等分。婬欲病分二萬一千，瞋恚病分二萬一千，愚癡病分二萬一千，等分病分二萬一千。以不淨觀除貪欲，以慈悲心除瞋恚，以觀因緣除愚癡，總上三藥或不淨、或慈悲、或觀因緣除等分病。

	4
	如寶珠能除黑闇。
	般若亦如是，能除三界黑闇。

	5
	如寶珠能除熱。
	般若亦如是，能除婬欲、瞋恚熱。

	6
	如寶珠能除冷。
	般若亦如是，能除無明、不信、不恭敬、懈怠等冷
心。

	※日月皆諸寶所成，日能作熱，月能作冷，雖俱利益眾生，以不能兼故，不名為如意。


	7
	寶珠所在處，毒蛇等諸惡蟲所
不能害。
	般若亦如是，貪欲等毒所不能病。

	8
	若有人毒蛇所螫，持寶珠示之，即時除愈。
	有人為貪欲等毒蛇（478c）所螫，得般若波羅蜜，貪恚毒即除，如難陀、鴦
群梨摩羅
等。

	9
	有人眼痛盲瞽
，以寶珠示之，即時除愈。
	般若波羅蜜亦如是，有人以無明、疑悔、顛倒邪見等破慧眼，得般若即時明了。

	
	
	

	10
	如人癩瘡癰腫
，以寶珠示之，即時除愈。
	般若亦如是，五逆癩罪等，得般若即時消滅。

	11
	如以種種色裹寶珠，著水中隨作一色。
	◎般若亦如是，行者得般若力故，心則柔軟，無所著，隨信手
五根等，亦隨順四禪、四無量心、背捨、勝處及一切入。

◎復次，於
須陀洹、斯陀含、阿那含、阿羅漢、辟支佛地，隨順遍學，無所違逆。

※第六縹色者，是虛空色。

行者得般若觀諸法空，心亦隨順不著。

如是等種種者，入一切諸法，皆隨順無礙。

	12
	如水渾濁，雜色不淨，以珠著中，皆清淨一色。
	般若亦如是，人有種種煩惱、邪見、戲論，擾心渾濁，得般若則清淨一色。

	結
	如如意珠有無量功德，般若功德亦如是。


B、別辨般若之功德

今當別相說般若功德：

	
	寶珠
	般若

	1
	是如意珠，但能除惡鬼，不能壞魔天。
	般若則能除二事。

	2
	珠能治身病。
	般若能治身、心病。

	3
	珠能治人、神
所治病。
	般若能治一切天龍、鬼神所不能治病。

	4
	珠能治世世曾所治病。
	般若能治無始世界來未曾所治病。

	→如是等種種差別。

	5
	珠能照所住處夜闇。
	般若能照一切煩惱相應無明
黑闇，及不共無明
，一切法中不了癡黑闇
。


	6
	珠但能破所住處熱，不能破餘處熱。
	般若力，乃至無量世界劫盡大火，一吹能滅，何況一處熱！

	7
	珠但能除形質火
、日之熱。
	般若能除三毒心熱。

	8
	珠能（479a）除風雨、寒雪。
	般若能除十方無量世界眾生不信、不恭敬、懈怠心等寒。

	9
	珠能却外毒螫，不能除四大毒蛇。
	般若能畢竟除此二
種毒
。

	10
	珠不能治邪見毒。
	般若能除。

	11
	珠能治肉眼。
	般若能治慧眼。


	12
	珠能治近見眼。
	般若能治遠見眼。

	13
	珠能治肉眼，肉眼不作珠。
	般若能治慧眼，慧眼即作般若。

	14
	珠能治肉眼，後病復發。
	般若治
慧眼，畢竟清淨。

	15
	珠能治癩瘡惡腫。
	般若能治身癩、心癩。

	
	問曰：四種病中，攝一切病，何以故別說眼痛、癩
病等？

答曰：眼是身中第一，所用最貴，是故別說。

諸病中癩病最重，宿命罪因緣故難治，是故更說。

	16
	珠能令水隨所裹色。
	般若能隨順心數善法。

	17
	珠不能轉人心。
	般若能轉一切眾生心性所樂所欲。

	18
	珠能令所著處濁水清，非一切水。
	般若力能令六覺
濁心即時清淨；又於諸龍王、鬼神王、人王等貪恚濁心，能令清淨。

	19
	珠
能使所著凾篋、房舍有威德。
	般若力能度十方無量世界阿僧祇眾生，令有威德。


（4）舍利與寶珠函篋的功德校量

	
	寶  珠 函 篋
	舍  利

	1
	珠功德力入函篋，凾篋不能與人隨意功德。
	舍利得般若薰修故，有人供養，必還得般若而得成佛。

	2
	是凾
篋，凡夫之人所貴。
	舍利，凡夫、聖人所貴。

	3
	凾篋，世間受
樂人所貴。
	舍利，出世間世間受樂人所貴。


→般若是如意寶珠，凾篋是舍利，舍利中雖無般若，般若所薰故得供養。

※以摩尼寶珠喻般若之理

復次，諸聖
法中，般若第一，無可譬喻，以世間人貴是寶珠故，以珠
為喻。

人見如意寶珠，所願皆得，若見珠所住處，亦得少願。行者亦如是，得（479b）是般若波羅蜜義，即入佛道；若見般若所住舍利供養故，得今世、後世無量福樂，久
必得道。

→如是總相、別相，應當知。

（五）辨舍利為眾德住處之義

問曰：般若若
有如是功德者，何以故說「舍利是五波羅蜜乃至一切種智所住處故得供養」？

答曰：先已說，一切諸法，般若波羅蜜為首、為明導，譬如王來必有將從，
但舉其主名，餘者已盡得
。

※讚般若波羅蜜，是義先已說。

【經】

五、明般若能攝有為、無為二法相

「復次，世尊！有二種法相：有為諸法相，無為諸法相。
（一）明有為諸法相

云何名有為諸法相？所謂內空中智慧，乃至無法有法空中智慧，四念處中智慧，乃至八聖道分中智慧，佛十力、四無所畏、四無礙智、十八不共法中智慧，善法中不善法中、有漏法中無漏法中、世間法中出世間法中智慧，是名有為諸法法相。

（二）明無為諸法相

云何名無為諸法法相？若法無生無滅、無住無異、無垢無淨、無增無減諸法自性。云何名諸法自性？諸法無所有性，是諸法自性，是名無為諸法相。」

（三）佛述成
爾時，佛告釋提桓因：「如是！如是！憍尸迦！

1、三世諸佛、弟子因是般若波羅蜜而成就解脫道乃至佛果

過去諸佛，因是般若波羅蜜，得阿耨多羅三藐三菩提，過去諸佛弟子，亦因般若波羅蜜，得須陀洹道，乃至阿羅漢、辟支佛道，未來、現在世十方無量阿僧祇諸佛，因是般若波羅蜜，得阿耨多羅三藐三菩提，未來、現在諸佛弟子，亦因般若波羅蜜，得須陀洹道，乃至辟支佛道。

2、廣說三乘之教〈導師《大智度論筆記》[E002] p.288〉
何以故？般若波羅蜜中廣說三乘義，以無相法故，無生無滅法故，無垢無淨法故，無作無起、不入不出、不增不損、不取不捨法故。以俗
法故，非以第一義
。

何以故？是（479c）般若波羅蜜，非此非彼，非高非下，非等非不等，非相非無相，非世間非出世間，非有漏非無漏，非有為非無為，非善非不善，非過去非未來非現在。

何以故？憍尸迦！般若波羅蜜，不取聲聞、辟支佛法，亦不捨凡夫法。」
（四）、行般若波羅蜜，知一切而不得一切〈導師《大智度論筆記》[E012] p.307〉
釋提桓因白佛言：「世尊！菩薩摩訶薩，行般若波羅蜜，知一切眾生心，亦不得眾生，乃至知者、見者亦不得。
是菩薩不得色，不得受、想、行、識，不得眼乃至意，不得色乃至法，不得眼觸因緣生受乃至意觸因緣生受，不得四念處乃至十八不共法，不得阿耨多羅三藐三菩提，不得諸佛法，不得佛。何以故？般若波羅蜜，不為得法故出。何以故？般若波羅蜜，性無所有不可得，所用法不可得，處亦不可得！」
佛告釋提桓因：「如是！如是！憍尸迦！如汝
所說！菩薩摩訶薩
，長夜行般若波羅蜜，阿耨多羅三藐三菩提不可得，何況菩薩及菩薩法！」
六、般若為明導，行無所得之六度

（一）天主疑：菩薩但行般若而不行餘波羅蜜耶？
爾時，釋提桓因白佛言：「世尊！菩薩摩訶薩但行般若波羅蜜，不行餘波羅蜜耶？」

（二）佛釋疑

1、菩薩以無所得盡行六波羅蜜法

佛告釋提桓因言：「憍尸迦！菩薩盡行六波羅蜜法，以無所得故。行檀波羅蜜，不得施者，不得受者，不得財物；行尸羅波羅蜜，不得戒，不得持戒人，不得破戒人；乃至行般若波羅蜜，不得智慧，不得智慧人，不得無智慧人。

2、菩薩盡行六波羅蜜法，由般若作明導，能具足六度

憍尸迦！

◎菩薩摩訶薩行布施時，般若波羅蜜為作明導，能具足檀波羅蜜；

◎菩薩摩訶薩行持戒時，般若波羅蜜為作明導，能具足尸羅波羅蜜；

◎菩薩摩訶薩行忍辱時，般若波羅蜜為作明導，能具足羼提波羅蜜；

◎菩薩摩訶薩行精進時，般若波羅蜜為（480a）作明導，能具足毘梨耶波羅蜜；

◎菩薩摩訶薩行禪
時，般若波羅蜜為作明導，能具足禪波羅蜜；

◎菩薩摩訶薩觀諸法時，般若波羅蜜為作明導，能具足般若波羅蜜。

3、諸波羅蜜入般若中而無別，以無所得故

一切法以無所得故，所謂色乃至一切種智。

憍尸迦！譬如閻浮提諸樹，種種葉，種種華，種種果，種種色，其蔭無差別。

諸波羅蜜入般若波羅蜜中，至薩婆若
，無差別亦如是，以無所得故。」
（三）天主領解稱歎─主歸般若行〈導師《大智度論筆記》[E003] p.291〉
釋提桓因白佛言：「世尊！般若波羅蜜，大功德成就！世尊！般若波羅蜜，一切功德成就！世尊！般若波羅蜜，無量功德成就！無邊功德成就！無等功德成就！」

貳、舉「經卷施他」校量「自受持正憶念」
一、天主舉般若自行施他為問

「世尊！若有善男子、善女人，書是般若波羅蜜經卷，恭敬供養，尊重讚歎，華香乃至幡蓋，如般若波羅蜜所說正憶念；復有善男子、善女人，書般若波羅蜜經卷與他人，其福何所為多？」

二、佛答

（一）佛舉舍利反質

佛告釋提桓因：「憍尸迦！我還問汝，隨汝意報我。若有善男子、善女人，供養諸佛舍利，恭敬、尊重、讚歎、華香乃至幡蓋；若復有人分舍利如芥子許與他人，令供養，恭敬、尊重、讚歎、華香乃至幡蓋，其福何所為多？」

（二）天主舉「舍利施他」勝「自供養舍利」
釋提桓因白佛言：「世尊！如我從佛聞法中義，若有善男子、善女人，自供養舍利，乃至幡蓋；若復有人分舍利如芥子許，與他人令供養，其福甚多！世尊！佛見是福，利眾生故，入金剛三昧中，碎
金剛身作末舍利。何以故？有人佛滅度後，供養佛舍利，乃至如芥子許，其福報無邊，乃至苦盡故。」

（三）佛明「般若經卷施他令學」勝「自己書寫供養」
佛告釋提桓因：「如是！如是！憍尸迦！若善男子、善女人，書般若波羅蜜經卷，供養恭敬，華香乃至幡蓋；若復有人（480b）書般若波羅蜜經卷，與他人令學，是善男子、善女人其福甚多！」

參、舉「經卷施他」校量「為他解說其義」
一、明勝

「復次，憍尸迦！善男子、善女人，如般若波羅蜜中義，為他人說，開示分別令易解，是善男子、善女人，勝於前善男子、善女人功德。所從聞般若波羅蜜，當視其人如佛，亦如高勝梵行人。何以故？當知般若波羅蜜即是佛，般若波羅蜜不異佛，佛不異般若波羅蜜。

二、釋勝意

（一）三世聖人皆學般若波羅蜜成道

過去、未來、現在諸佛，皆從般若波羅蜜中學，得阿耨多羅三藐三菩提；及高勝梵行人，高勝梵行人者，所謂阿鞞跋致菩薩摩訶薩，亦學是般若波羅蜜，當得阿耨多羅三藐三菩提；
聲聞人亦學是般若波羅蜜，得阿羅漢道；

求辟支佛道人亦學是般若波羅蜜，得辟支佛道。

菩薩亦學是般若波羅蜜，得入菩薩位。
→以是故，憍尸迦！善男子、善女人，欲供養現在諸佛，恭敬尊重讚歎，華香乃至幡蓋，當供養般若波羅蜜！

（二）釋尊以自身為例證成

我見是利益，初得阿耨多羅三藐三菩提時，作如是念：誰有可供養恭敬、尊重讚歎依止住者？

憍尸迦！我一切世間中，若天、若魔、若梵、若沙門、婆羅門中，不見與我等者，何況有勝者！我自思念：我所得法，自致作
佛；我供養是法，恭敬尊重讚歎，當依止住，依是法
。何等是法？所謂般若波羅蜜。

憍尸迦！我自供養是般若波羅蜜
，恭敬尊重讚歎已，依止住；何況善男子、善女人欲得阿耨多羅三藐三菩提，而不供養般若波羅蜜，恭敬尊重讚歎、華香、瓔珞乃至幡蓋？

何以故？般若波羅蜜中生諸菩薩摩訶薩，諸菩薩摩訶薩中生諸佛。
（三）結勸

以是故，憍（480c）尸迦！善男子、善女人，若求佛道，若求辟支佛道，若求聲聞道，皆應供養般若波羅蜜，恭敬、尊重、讚歎、華香乃至幡蓋。」

【論】

五、般若攝一切法，故說有為法相、無為法相

（一）釋因
問曰：何因緣故說是有為法、無為法相？

答曰：帝釋讚歎般若波羅蜜攝一切法，此中欲說因緣。

（二）別辨

1、有為法相

有為法相，所謂十八空，三十七品乃至十八不共法；略說善、不善等，乃至世間、出世間，是名有為法相。

何以故？是作相，先無今有、已有還無故。

2、無為法相

與上相違
，即是無為法相。

（三）正明

1、二種法相般若中攝〈導師《大智度論筆記》[E008] p.301〉
是二法
，皆般若波羅蜜中攝。

2、為新發意菩薩說世諦差別
〈導師《大智度論筆記》[E010] p.306〉
有為善法是行處，無為法是依止處
；餘無記、不善法，以
捨離故不說。此是新發意菩薩
所學。
3、應無生忍菩薩，則不愛行法、不憎捨法、不依涅槃（無分別）
若得般若波羅蜜方便力，應無生忍
，則不愛
行法、不憎捨法，不離有為法而有無為法
，是故不依止涅槃。

        善法（智慧為主）一所行
有為法相                              

二種法相             不善法（如實知）─ 所離  此是新發意菩薩所學（差別）

無為法相 -------諸法無性為自性─所依
應無生忍菩薩，則不愛行法、不憎捨法、不依涅槃（無分別）

〈導師《大智度論筆記》[B020] p.148 〉
4、般若說三乘法皆空和合〈導師《大智度論筆記》[E017] p.315〉
是以經中說：般若波羅蜜中，廣說三乘，用無相法故，無生無滅等。以世諦故作是說，非第一義諦。

5、知一切而不得一切〈導師《大智度論筆記》[E012] p.307〉
菩薩行是諸法實相，雖能觀一切眾生心，亦不得眾生；雖能行一切法，亦不得一切法。何以故？以得無
所得般若波羅蜜故。

佛可其所歎，菩薩常習是行，乃至阿耨多羅三藐三菩提不可得，何況餘法！

六、般若行：行六度與無所得和合〈導師《大智度論筆記》[E003] p. 290〉
帝釋意念：若般若是究竟法者，行人但行般若波羅蜜，何用餘法？

佛答：◎菩薩行六波羅蜜，以般若波羅蜜，用無所得法和合故，此即是行般若波羅蜜。若但行般若，不行五法，則功德不具足，不美不妙。

譬如愚人不識飲食種具，聞鹽
是眾味主，便純食鹽，失味致患。

◎行者亦如是，欲除著心故，但行般若，反墮邪（481a）見，不能增進善法。若與五波羅蜜和合，則功德具足，義味調適；雖眾行和合，般若為主。

◎若布施等諸法離般若波羅蜜，則有種種差別；至般若波羅蜜中，皆一相
無有差別。譬如閻浮提阿那婆達多池
，四大河流，一大河有五百小川歸之，俱入大海，則失其本名，合為一味無有別異。又如樹木，枝葉華果，眾色別異，蔭則無別。

因論生論：釋無差別義

問曰：蔭亦有差別，樹大則蔭大，枝葉華果大小種種異形，云何無差別？
答曰：蔽
光故影現，無光之處即名為蔭，蔭不以大小異形為義。

貳、舉「經卷施他」校量「自受持正憶念」
一、辨自受誦乃至正憶念與書持般若經卷與他人之勝劣 ［以有我心、無我心辨］

問曰：行般若波羅蜜，受誦乃至正憶念，此事為難；書持般若經卷與他人，為易，功德尚不應等，云何言勝？

答曰：獨
行讀、誦、正憶念雖難，或以我心故功德小。

以經卷與他者，有大悲心，作佛道因緣，無吾我故，功德為大。

如佛問帝釋：若人自供養舍利，復有人以舍利與他令供養，其福何所為多？
答曰：與他人令供養得福多，以無吾我、慈悲心與故。          

二、別辨佛入金剛三昧，自碎其身之因［福德在心，心從緣生］

佛雖不用福德，見有如是大利益眾生故，是以入金剛三昧，自碎
其身。
問曰：若福德在心
，佛何用碎身如芥子，令人供養？

答曰：信淨
心從二因緣生：一者、內正憶念；二者、外有良福田。

譬如有好穀子，田又良美，所收必多。是故心雖好，必因舍利，然後得大果報。

內正憶念
信心二緣生  

外良福田 〈導師《大智度論筆記》[B020] p.148 〉
參、舉「經卷施他」校量「為大眾解說其義」
一、明理
佛既可其言，復更自說：有人書寫經卷與人，復有人於大眾中廣解其義，其福勝前，視是人如佛，若次佛。

※如佛、若次佛，義如先說。

二、釋因
佛以二種因緣，證般若波（481b）羅蜜為勝：

一者、三世聖人從中學，成聖道。
二者、我以此法故，得成無上聖，我今還師仰此法。

※法者，諸法實相，所謂般若波羅蜜。
憍尸迦！我更無所求，而猶推尊般若供養，何況善男子不以種種供具，供養般若波羅蜜！此中說因緣：般若是菩薩根本因緣，菩薩是諸佛根本因緣，諸佛是一切世間大利益安樂因緣。是故聲聞、辟支佛人，欲疾
安隱入三解脫門者，猶尚供養般若波羅蜜，何況菩薩！

供養具者，所謂以一心聽受，乃至正憶念，及以華香，乃至幡蓋
。

� 〔校量〕－【宋】【元】【明】【宮】(大正25，475d，n.12)。


� 《大智…九》十八字＝《大智度經論卷第五十九釋第三十六品》十六字【聖】，《摩訶般若波羅蜜經舍利校量品第三十六》十七字【石】(大正25，475d，n.11)。


� [1]《金光明經》卷4(大正16，354a14-16)：「爾時，佛告一切大眾：汝等今可禮是舍利，此舍利者是戒定慧之所熏修，甚難可得，最上福田。」


《法苑珠林》卷40(大正53，598c10-15)：「舍利者，西域梵語，此云身骨＝骨身【宋】【元】【明】【宮】，恐濫凡夫死人之骨故，存梵本之名。舍利有其三種：一是骨舍利，其色白也；二是髮舍利，其色黑也；三是肉舍利，其色赤也。菩薩、羅漢等亦有三種。若是佛舍利，椎打不碎；若是弟子舍利，椎擊便破矣。」


《翻譯名義集》卷5(大正54，1138b4-17)：「舍利，新云室利羅，或設利羅，此云骨身，又云靈骨，即所遺骨分，通名舍利。《光明》云：「此舍利者，是戒定慧之所熏修，甚難可得，量[最]上福田」。《大論》云：「碎骨是生身舍利，經卷是法身舍利」。《法苑》明三種舍利；一是骨，其色白也；二是髮舍利，其色黑也；三是肉舍利，其色赤也。菩薩、羅漢皆有三種。若佛舍利，椎擊不破；弟子舍利，椎試[擊]即碎。」


  [2] 有關舍利，請見印順導師著《如來藏之研究》p.37-39，《初期大乘佛教之起源與開展》p.49等。


� 所＝等【石】(大正25，475d，n.16)。


� 本科判的經文部分有參考妙境長老的《摩訶般若波羅蜜經冠科》p.417-436。


� 重＋（世尊）【聖】【石】(大正25，475d，n.17)。	


� 慧影《大智度論疏》卷21(卍新纂續藏46，876a13-15)：「『何以故』已下，此意釋以舍利是迹之等，波若乃是佛之本故，寧取波若。且如《金光明經》云：『舍利為六波羅蜜功德所熏』故，須禮敬也。」


※《金光明經》卷4(大正16，354a6-9)：「爾時佛告尊者阿難：汝可開塔取中舍利示此大眾，是舍利者，乃是無量六波羅蜜功德所熏。爾時阿難聞佛教勅，即往塔所，禮拜、供養，開其塔戶，……」


� 人＝夫【石】(大正25，475d，n.21)。


� 關於「一切種智」，如：


[1]◎《摩訶般若波羅蜜經》卷21(大正8，375c21-25)：「須菩提言：世尊！云何為一切種智相？佛言：一相故名一切種智，所謂一切法寂滅相。復次，諸法行類相貌，名字顯示說，佛如實知，以是故名一切種智。」=《大智度論》卷84 (大正25，646c19-21)


◎《大智度論》卷84 (大正25，649b16-23)：「一切種智是佛智，一切種智名一切三世法中通達無礙，知大小精麁，無事不知。佛自說一切種智義有二種相：一者、通達諸法實相故寂滅相。如大海水中風不能動，以其深故波浪不起；一切種智亦如是，戲論風所不能動。二者、一切諸法可以名相文字言說了了通達無礙，攝有無二事，故名一切種智。」


[2]另外參見：《大智度論》卷27 (大正25，259a18-22) ；北魏.曇鸞《無量壽經優婆提舍願生偈註》卷2 (大正40，839c21-24)；隋.吉藏《大乘玄論》卷4 (大正45，61b23-24)等。


� 法＋（相）【元】【明】【石】(大正25，475d，n.23)。


� 不＋（行）【石】(大正25，475d，n.24)。


� 五義者：一、勸供養般若本末，二、明能離怖畏，三、明能離三惡道，四、明能離二乘地，五、令眾生得佛道。參見隋.吉藏《大品經義疏》卷6(卍新纂續藏24，272c15-273a4)。


� 慧影《大智度論疏》卷21(卍新纂續藏46，876b5)：「以善法堂，喻波若經卷也。」


� 心深＝深心【宋】【元】【明】【宮】【聖】【石】(大正25，475d，n.31)。


� 用＝以【元】【明】(大正25，476d，n.1)。


� 瓔珞＝纓絡【明】下同 (大正25，476d，n.5)。


� 界＝國【石】(大正25，476d，n.7)。


� 分＋（之）【石】(大正25，476d，n.8)。


� 〔故〕－【宋】【元】【明】【宮】(大正25，476d，n.9)。


� 慧影《大智度論疏》卷21(卍新纂續藏46，876b12-15)：「釋所以，寧取波若之義。明波若能生諸佛舍利，不能生佛，所以供養舍利，能得勝果者，只由波若故。然舍利若無波若熏修者，與餘骨何異，是故寧取波若也。」


�（對）＋校【宋】【元】【明】【宮】(大正25，476d，n.11)。


� 已＝以【宮】(大正25，476d，n. 12)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.161；


「七寶塔」：見《大智度論》卷57「寶塔校量品」(大正25，466b13- 467b20)。


�（是）＋福【聖】(大正25，476d，n.13)。


�《漢語大詞典》9冊，p.308；「【芥子】〔jieㄐ〡ㄝˋ〕：芥菜的種子，可榨油或製芥末；引申指細微的事物」


�《漢語大詞典》11冊，p.68；「【許】〔xu ㄒㄩˇ〕：多；許多，表約略估計數，數量—形容詞。」


� 建立於世間語言；無俗則無真；二諦皆有〈導師《大智度論筆記》[E002] p.286〉


� 說般若波羅蜜＝利益故我取【宋】【宮】(大正25，476d，n.16)。


� 又＝人【聖】(大正25，476d，n.17)。


� 坐處喻舍利＝舍利喻坐處【石】(大正25，476d，n.18)。


� 〔所〕－【聖】(大正25，476d，n.20)。


� 其＝具【聖】(大正25，476d，n.21)。


� 卷第六十終【石】，次行石山本有「大智度經論卷六十」之八字 (大正25，476d，n.23)。


�〔【經】〕－【宋】【宮】【聖】，卷第六十一首【石】，前行石山本有「摩訶般若波羅蜜經舍利校量品之餘六十一」之十八字(大正25，476d，n.24)。


� 關於「三事示現」，如：《長阿含‧大本經》卷1(大正1，9c1-3)：「如來又以三事示現：一曰神足，二曰觀他心，三曰教誡；即得無漏、心解脫、生死無疑智。」慧影《大智度論疏》卷21(卍新纂續藏46，876c17-19)：「三事示現者：即是神通、說法、知他心等，此亦名三業示現益物，亦名三密，亦名三輪也。」另參見《大方廣佛華嚴經》卷42(大正09，666b15-667a1)；隋朝、吉藏撰《法華玄論》卷1(大正34，365a29-b2，365b4-6)；隋朝、吉藏撰《淨名玄論》卷2(大正38，864c17-23)，卷7(大正38，903c13-22)等。


� 婆＝波【宋】【元】【明】【宮】(大正25，476d，n.25)。


� 請參考《大智度論》卷33 (大正25，306c22-308b4)


� 受＝愛【宮】(大正25，476d，n.28)。


� 般若生諸佛及十二部經〈導師《大智度論筆記》[E012]p.306〉。


� 地＝道【石】(大正25，476d，n.31)。


� 衰＝寒【聖】(大正25，476d，n.32)。


� 國＝於【宋】【元】【明】【宮】【聖】【石】(大正25，477d，n.6)。


� 負債＝員責【聖】(大正25，477d，n.1-1)。


� 分＋（之）【宋】【元】【明】【宮】【石】(大正25，477d，n.10)。


� 所在＝在所住【宋】【元】【明】【宮】(大正25，477d，n.14)。


� 熱＝勢【聖】(大正25，477d，n.16)。


� 四病四治〈導師《大智度論筆記》[E012] p.307〉


� [1]螫＝笛【聖】(大正25，477d，n.19)；


[2]《漢語大詞典》8冊，p.950：「【螫】〔shiㄕˋ〕：1.毒蟲或蛇咬刺。2.引申為如同毒蟲的咬刺；刺激。3.毒害。 4.引申為危害。 5.惱怒。6.蝎的前螯。」


� [1]《漢語大詞典》6冊，p.1369：「【膚】〔fuㄈㄨ〕：人或動物體表的一層組織即皮膚，有時亦包括肌肉。」


[2]《漢語大詞典》5冊，p.836：「【曀】〔yi〡ˋ〕1.天陰而有風；天色陰暗。2.猶暗昧。3.遮蔽。」


�《漢語大詞典》7冊，p.1258：「【瞽】〔guㄍㄨˇ：1.失明的人；盲人。2.目失明；眼瞎。3.昏昧；不明事理。」


� [1]瘡＝創【石】(大正25，477d，n.23)。


[2]《漢語大詞典》8冊，p.367：「【癩瘡】〔lai ㄌㄞˋ〕：1.惡瘡；頑癬；麻風。2.像生了癩瘡的。謂表面凹凸不平或毛皮脫落。」


�《漢語大詞典》9冊，p.978：「【縹】〔piaoㄆ〡ㄠˇ〕：1.青白色的絲織品。2.淡青色；青白色。3.指淺綠色。」


� 難＋（言）【元】【明】(大正25，477d，n.29)。


�《漢語大詞典》8冊，p.1207：「【篋】〔qie ㄑ〡ㄝˋ〕：小箱子，藏物之具。大曰箱，小曰篋。」


� 住＝供【宮】(大正25，477d，n.34)。


� 界＝國【石】(大正25，477d，n.7-2)。


� 佛二身〈導師《大智度論筆記》[E012] p.307〉。


� 以法相，修念佛三昧〈導師《大智度論筆記》[E012] p.307〉。


� 受＋（若受）【聖】，（持）【石】(大正25，477d，n.40)。


� 慧影《大智度論疏》卷21(卍新纂續藏46，877b6-11)：「言十二部中波若所為大者，此是總說。然明一切大乘經皆一種，無有優劣；言波若大者，即是十二部中，方等最大，最大十一部也。故十一部經，是聲聞藏，方等一部是菩薩藏。以方等經中有十二部，皆名方等大乘，故但云一部。聲聞藏中，無菩薩藏，故云十一部。今以方等大故，言波若大也。」


�《漢語大詞典》2冊，p.1293：「【對】[duiㄉㄨㄟˋ] 1.猶言抵償；抵押。2.對手」


�《漢語大詞典》1冊，p.644：「【乏短】[fa duan ㄈㄚˊㄉㄨㄢˇ] 欠缺。」


�《漢語大詞典》12冊，p.287：「【頗梨】[〔piliㄆ〡ˊㄌ〡ˊ]指狀如水晶的寶石。《魏書‧西域傳‧波斯》：﹝波斯國 ﹞土地平正，出金、銀、鋀石、珊瑚、琥珀、車渠、馬腦，多大真珠、頗梨……鹽綠、雌黃等物。」


� 珀＝魄【聖】【石】(大正25，478d，n.7)。


� 鋼＝剛【宋】【元】【明】【宮】【聖】【石】下同(大正25，478d，n.8)。


� 鬪＝闕【聖】(大正25，478d，n.9)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.161：


《大智度論》卷10(大正25，134a21-23)，卷12 (大正25，151a15-152a27)。


� [1]《漢語大詞典》2冊，p.506：「【函】 [han ㄏㄢˊ] ：包含；容納。」


[2]《漢語大詞典》8冊，p.1207：「【篋】[qieㄑ〡ㄝˋ] 小箱子，藏物之具。大曰箱，小曰篋。」


� 沮＝但【聖】【石】(大正25，478d，n.13)。


� 病＋（者）【元】【明】【聖】(大正25，478d，n.18)。


� 慧影《大智度論疏》卷21(卍新纂續藏46，877c7-20)：


此中據三毒偏多為語，故有六萬三千，等分雜起，為二萬一千，故成八萬四千。故《賢劫經》應釋八萬四千故，諸波羅蜜始從光曜度，終至分舍利度，凡有三百五十度；一一度中，復有六度，則成二千一百；一一度中，皆有十善，則成二萬一千度，以四善根分之，故成八萬四千度也。


他家之取《華嚴》中十法來足。


師云：「恐非如是」一一波羅蜜中，既皆有十法則成二萬一千，對此四病所起煩惱，則成八萬四千諸波羅蜜，名為八萬四千法門，故此中言波若波羅蜜，能除八萬四千病也。此義已涉前不能具釋。


根本四病者，貪、瞋、癡，等分等各二萬一千。論四病上所起諸波羅蜜，或為八萬四千諸塵勞門。今者復以不淨觀除貪等來者，以四觀但對根本四病，不論餘義也。當釋。


� 冷＝洽【聖】(大正25，478d，n.19-1)。


� 慧影《大智度論疏》卷21(卍新纂續藏46，877c22-878a4)：日珠屬陽精，月珠屬陰精，若但有月者，萬物則溼爛；若但有日者，萬物則燋枯。故此日月為陰陽之化萬物，以有月故，萬物溼潤；以有日故，萬物生長。他乃言寒熱猶陰陽之氣者：四月六陽並起，何不極熱；十月六陰並起，何不極寒。今品以日冬行南道故短而寒，春秋行中道故所以晝夜亭等，而暑寒調適，事天日行北道故長而熱也。


� 鴦＝駚【石】，＝烏【聖】(大正25，478d，n.25)。


� 《大智度論》卷24 (大正25，239a21-22)


�《漢語大詞典》7冊，p.1258；「【瞽】[guㄍㄨˇ]失明的人、盲人，【盲瞽】看不見，比喻無知或不明事理。」


�《漢語大詞典》8冊，p.370；「【癰】[yongㄩㄥ]：1.腫瘍。一種皮膚和皮下組織化膿性的炎症，多發於頸、背，常伴有寒熱等全身症狀，嚴重者可並發敗血症。2.鼻疾，不知香臭。3.喻禍患。【癰腫】癰疽膿腫。」


� 手＝道【聖】，＝首【石】(大正25，478d，n.30)。


� 於＝作【聖】(大正25，478d，n.32)。


� 神＝被【宋】【元】【明】【宮】(大正25，478d，n.35)。


� 慧影《大智度論疏》卷21(卍新纂續藏46，878a14-15)：「相應無明者，是九使所帶起無明也。」


� [1]慧影《大智度論疏》卷21(卍新纂續藏46，878a15-16)：「不共無明者，是十使中不隨諸使別起無明也。」


[2]《法苑珠林》卷72(大正53，835b23-c4)：「無明使有其二種：一者、不共，二者、相應。言不共者：於四諦理及於色、聲、香、味、觸等緣而不了，則是無明，此獨無明不與一切諸使和合，名不共無明。二相應無明者：除前不共，自餘一切諸煩惱中無知之心，名為無明；與諸使合，名為相應無明。」


� 三種無明〈導師《大智度論筆記》[E012] p.307〉。


� 慧影《大智度論疏》卷21(卍新纂續藏46，878a16-18)：「是一切諸知見中分別無明，以不達正理故，有分別，說為不了也。」





� 質火＝筫大【聖】(大正25，478d，n.39)。


� 二＝三【聖】(大正25，479d，n.1)。


� 慧影《大智度論疏》卷21(卍新纂續藏46，878a18-19)：「際[除]此二毒者：謂內四大毒，及外至毒藥等毒也。」


� 慧影《大智度論疏》卷21(卍新纂續藏46，878a19-20)：「能治慧眼，令得明淨也。」


�（能）＋治【石】(大正25，479d，n.2)。


�《漢語大詞典》8冊，p.367：「【癩】[lai ㄌㄞˋ]1.惡瘡；頑癬；麻風。“夫癩者趨不變，狂者形不虧。”高誘 注：“言病癩者形生神在，故趨不變也。”北齊  顏之推 《顏氏家訓‧歸心》：“﹝縣令﹞稍醒而覺體癢，爬搔隱疹，因爾成癩，十許年死。」


�[1]慧影《大智度論疏》卷21(卍新纂續藏46，878a22-23)：「六覺者：謂欲、恚、害、親衰[里]、國生[土]、不死等覺也。」


[2]《雜阿含經》卷16＜雜因誦第三品之四＞（409經）：如是我聞：一時，佛住王舍城迦蘭陀竹園。爾時、有眾多比丘，集於食堂：或有貪覺覺者，或瞋覺覺者，或害覺覺者。爾時世尊知諸比丘心之所念，往詣食堂，敷坐具，於眾前坐。告諸比丘：「汝等莫起貪覺覺，莫起恚覺覺，莫起害覺覺！所以者何？此諸覺，非義饒益，非法饒益，非梵行饒益，非智、非正覺，不向涅槃。汝等當起苦聖諦覺，苦集聖諦覺，苦滅聖諦覺，苦滅道跡聖諦覺。所以者何？此四聖諦覺，義饒益，法饒益，梵行饒益，正智、正覺，向於涅槃。是故諸比丘！於四聖諦，當勤方便，起增上欲，正智、正念，精進修學」。佛說此經已，諸比丘聞佛所說，歡喜奉行。(大正02，109b19-c3)。


[3]《雜阿含經》卷16＜雜因誦第三品之四＞（410經）如是我聞：一時，如上廣說。差別者，起親里覺，國土人民覺，不死覺，乃至聞佛所說，歡喜奉行。(大正02，109c4-6)。另請參考《中阿含經》卷14《大善見王經》（68經）(大正01，518a1-3)，《雜阿含經》卷7（187經）(大正02，49a9-18)，卷10（272經）(大正02，72a21-22)，卷13（312經）(大正02，90 a22-25)，卷16（410經）(大正02，109c4-6)，卷17（458經）(大正02，117a22-b4)，卷24（613經）(大正02，172a2-6)。


�《大正藏》原作「殊」，今依《高麗藏》第14冊p.971c20 改成「珠」。


� 凾＝[山/水/凵]【聖】(大正25，479d，n.8)。


� 受＝愛【石】(大正25，479d，n.10)。


� 諸聖＝聖諦【聖】(大正25，479d，n.13)。 


� 珠＝殊【聖】(大正25，479d，n.14)。


� 久＝又【聖】(大正25，479d，n.16)。


� 〔若〕－【石】【聖】(大正25，479d，n.17)。


� 參考釋厚觀、郭忠生合編「《大智度論》之本文相互索引」《正觀雜誌》第6期，p.162：


[1]「般若波羅蜜為首、為明導」：《摩訶般若波羅蜜經》卷9＜尊導品，第36＞(大正8，288a18-b19)。


《放光般若經》卷7＜無二品，第37＞(大正8，49c10-50a2)。


[2]「譬如王來必有將從」：《大智度論》卷8：(大正25，116b1-10)。


� 餘者已盡得＝自譬喻以後盡【宮】【聖】(大正25，479d，n.21)。


� 參考釋厚觀、郭忠生合編「《大智度論》《正觀雜誌》第6期，之本文相互索引的註腳104、109、149」。


� 俗＝信【聖】(大正25，479d，n.27)。


� 慧影《大智度論疏》卷21(卍新纂續藏46，878b11-15)：「非第一義者：是上來所說，雖言不垢不淨、無取捨等，猶是滋[世]俗諦所攝。若第一義中，此等卷[皆]無也。而言二帝[諦]攝法盡者，是寄俗為語故，以色等為俗，如等為真。此是接俗之辭故爾；若論第一義中，實無所攝也。」


� 慧影《大智度論疏》卷21(卍新纂續藏46，878b11-15)：「『知一切眾生心，亦不得眾生心』已下，明雙照二諦義也。」


� 汝＝法【宮】(大正25，479d，n.33)。


� [1]《一切經音義》卷27 (大正54，482c9-11)：


菩薩摩訶薩：「菩提」覺也，慧也。「薩埵」有情也，勇健也，方便也。


「覺」為智所求果，「有情」悲所度生，依弘誓語故名菩薩，或求覺果之有情者、之勇健者，或由妙惠及善方便利樂，無方故言「菩薩」。


「摩訶薩埵」云大有情，簡求小覺及凡下位，名「摩訶薩」也。


[2]《法門名義集》卷1 (大正54，201b4-7)：


菩薩摩訶薩乘：「菩薩」此云道心眾生；「摩訶薩」此云大道心眾生。此人發心求佛，自利利人，六度行滿，修佛相好，學佛威儀。於三乘別教中，此是大乘。


� 禪＋（波羅蜜）【石】(大正25，480d，n.1)。


� [1]《大智度論》卷11(大正25，139c8-10)：「從初發意乃至道樹下，於其中間所有智慧，是名般若波羅蜜。成佛時是般若波羅蜜，轉名薩婆若。」


[2]《一切經音義》卷7(大正54，347c2)：「薩婆若：梵語，訛也；正梵音薩嚩吉孃二合。唐言一切智智，即般若波羅蜜之異名也。」 


� 碎＝磲【聖】(大正25，480d，n.10)。


� 作＝於【聖】(大正25，480d，n.23)。


� 〔依是法〕－【宮】【聖】(大正25，480d，n.24)。


� 蜜＋（者）【石】(大正25，480d，n.25)。


� 慧影《大智度論疏》卷21(卍新纂續藏46，878c10-11)：「此不同滅無之無，本來得一切種起，今得之大用故，名為今有；此起即寐，故云今無也。」


� 慧影《大智度論疏》卷21(卍新纂續藏46，878c11-12)：「與上相違者：明本來不有，今亦不無也。」


� 法＝法相【元】【明】，＝相故【石】(大正25，480d，n.31)。


� 無生忍者得不離。〈導師《大智度論筆記》[E001] p.285〉。


� 慧影《大智度論疏》卷21(卍新纂續藏46，878c13-14)：「據其體即是依如來藏依正法身等義也。」


� 以＝已【石】(大正25，480d，n.34)。


� 意菩薩＝心菩薩意【宋】【元】【明】【宮】(大正25，480d，n.36)。


� 《大智度論》卷50(大正25，417c5-6)：「無生法忍者，於無生滅諸法實相中，信受、通達無礙、不退，是名無生忍。」


《大智度論》卷86(大正25，662b29-c4)：「無生忍者，佛後品中自說，乃至作佛常不生惡心，是故名無生忍。論者言：得是忍觀一切法畢竟空，斷緣心、心數不生，是名無生忍。又復言：能過聲聞辟支佛智慧名無生忍。」


� 愛＝受【聖】(大正25，480d，n.37)。


� 有為無為互不相離〈導師《大智度論筆記》[E001] p.285〉


� 以＋無【聖】(大正25，480d，n.38)。


� 鹽＝醬【宋】【元】【明】【宮】【聖】【石】(大正25，480d，n.39)。


� 但行般若，反墮邪見；但行五度，不到不出；般若、五度和合，般若為主，功德具足。〈導師《大智度論筆記》[E018] p.317〉


� 相＝切【宮】(大正25，481d，n.2)。


� 參見《大智度論》卷7 (大正25，114a15-29)，；《勝鬘寶窟》卷2 (大正37，43a5-b10)。


�《漢語大詞典》9冊，p.539：「【蔽】[biㄅ〡ˋ]：1.覆蓋；遮擋。3.庇護。4.掩飾。5.隱覆； 6.蒙蔽；壅蔽。7.昏聵，不明是非。8.弊端，病患。9.隱蔽，躲藏。10.涵蓋；概括。」


� 獨＝偈【聖】(大正25，481d，n.5)。


� 碎＝壞【宮】【聖】(大正25，481d，n.8)。


� 佛＋心【宋】【元】【明】【宮】(大正25，481d，n.9)。


� 淨＝深【宮】(大正25，481d，n.10)


� 參見釋厚觀、郭忠生合編「《大智度論》之本文相互索引」《正觀雜誌》第6期，p.162：


  「如佛、若次佛」：《大智度論》卷58 (大正25，471b2-5)，卷56(大正25，457c4-7)，卷50(大正25，419b23-c11)。


� 疾＝自【石】(大正25，481d，n.12)。


� 蓋＋（釋第三十六品竟）【石】(大正25，481d，n.14)。

